
Sabharanjana Shatakam

ஸபா⁴ரஞ்ஜநஶதகம்

॥ஶ்ரீ:॥
ஷட்³த³ர்ஶநீபரிஜ்ஞாநமண்டி³தைரிவ பண்டி³தை: ।
ஸ்தம்பை⁴ஶ்சித்ரைர்விதாநைஶ்ச ஸபா⁴ கிமவபா⁴ஸதே ॥ 1॥
ஸந்தி ஸர்வவிதா⁴ மர்த்யா ந ஸந்த்யேகே விபஶ்சித: ।
அஸூர்யேணேவ லோகேந கிம் தேந விஷயேண ந:॥ 2॥
உத்³யந்து ஶதமாதி³த்யா உத்³யந்து ஶதமிந்த³வ: ।
ந விநா விது³ஷாம் வாக்யைர்நஶ்யத்யாப்⁴யந்தரம் தம:॥ 3॥
ப³ஹுப்⁴யோ ப³ஹு போ³த்³த⁴வ்யம் ப³ஹுதா⁴ ப³ஹுவாஸராந் ।
ப³ஹுகல்பஶதஸ்தா²யி லப்³த⁴ம் ப³ஹுவித⁴ம் யஶ:॥ 4॥
பாஷாணா:ஸர்வ ஏவைதே பத்³மராகே³ஷு கோ கு³ண: ।
ப்ரகாஶ: கஶ்சித³த்ராஸ்தே பரத்ர ஸ ந வித்³யதே ॥ 5॥
ஜாத்யந்தா⁴ ஜாதிப³தி⁴ரா ஜாதிமூகாஶ்ச தே ஜநா: ।
ஸம்யகா³ராதி⁴தா யைர்ந ஸந்தோ விஜ்ஞாநஸிந்த⁴வ:॥ 6॥
அபி மாநுஷ்யகம் லப்³த்⁴வா ப⁴வந்தி ஜ்ஞாநிநோ ந யே ।
பஶுதைவ வரம் தேஷாம் ப்ரத்யவாயாப்ரவர்தநாத் ॥ 7॥
கிம் பரோக்ஷம் கிமத்⁴யக்ஷம் கிம் லப்⁴யம் கிம் நு து³ர்லப⁴ம் ।
ஸர்வமைந்த்³ரியிகம் வஸ்து ஸர்வே கரக³தம் ஸதாம் ॥ 8॥
ஸ்தா²வரா ஜங்க³மா மர்த்யா ப்³ராஹ்மணா முநய:ஸுரா: ।
ஶிவ இத்யப்யமீ பே⁴தா³ஶ்சிது³த்கர்ஷநிப³ந்த⁴நா:॥ 9॥
வித்³யுஜ்ஜலத⁴ரோ வ்ரு’ஷ்டிஶ்சந்த்³ரார்கௌ ஸாக³ரா இதி ।
ஸர்வமத்³பு⁴தமஜ்ஞாநாம் ஜாநதாம் து ந கிஞ்சந ॥ 10॥
தத்ர தத்ர ஸ்தி²தைர்ஜ்ஞாநகரணைரிவ விக்³ரஹ: ।
வித்³வத்³பி: ⁴ ஶோப⁴தே தே³ஶஸ்தைர்விஹீநஸ்த்வமங்க³ள:॥ 11॥

ஸபா⁴ரஞ்ஜநஶதகம்

அமலீமஸமச்சி²த்³ரமகேயமதிஸுந்த³ரம் ।
அதே³யமப்ரதிக்³ராஹ்யமஹோ ஜ்ஞாநம் மஹாத⁴நம் ॥ 12॥
ஸந்த³ர்ப⁴ஶக்திஹீநாநாம் ஶப்³தா³ப்⁴யாஸோ வ்ரு’தா²ஶ்ரம:
முக்³தா⁴நி லப்³த்⁴வா புஷ்பாணி முண்டி³த: கிம் கரிஷ்யதி ॥ 13॥
ஶாஸ்த்ரேஷு து³ர்க்³ரஹோऽப்யர்த:²ஸ்வத³தே கவிஸூக்திஷு ।
த்³ரு’ஶ்யம் கரக³தம் ரத்நம் தா³ருணம் ப²ணிமூர்த⁴நி ॥ 14॥
ஆஞ்ஜஸ்யம் வ்யவஹாராணாமார்ஜவம் பரமம் தி⁴யாம் ।
ஸ்வாதந்த்ர்யமபி தந்த்ரேஷு ஸூதே காவ்யபரிஶ்ரம:॥ 15॥
ஸாஹித்யவித்³யாஹீநாநாம் ஸர்வஶாஸ்த்ரவிதா³மபி ।
ஸமாஜம் பரிபஶ்யந்தி ஸமஜம் பு³த்³தி⁴ஶாலிந:॥ 16॥
அஶிக்ஷிதாநாம் காவ்யேஷு ஶாஸ்த்ராப்⁴யாஸோ நிரர்த²க: ।
கிமஸ்த்யநுபநீதஸ்ய வாஜபேயாதி³பி⁴ர்மகை:²॥ 17॥
அந்தா⁴ வித்³வஜ்ஜ நைர்ஹீநா மூகா கவிபி⁴ருஜ்ஜி²தா ।
ப³தி⁴ரா கா³ராகைர்ஹீநா ஸபா⁴ ப⁴வதி பூ⁴ப்⁴ரு’தாம் ॥ 18॥
ஸாஹித்யாத³பி ஶாஸ்த்ராணி விஶிஷ்டாநீதி சேந்மதி: ।
ததோऽபி வேதா³த்⁴யயநம் ததோऽபி ஶிவகீர்தநம் ॥ 19॥
ஸந்த்வஶ்வா:ஸந்து மாதங்கா:³ஸந்து யோதா: ⁴ ஸஹஸ்ரஶ: ।
நரேந்த்³ராணாம் விஶேஷேண ந விநா கவிநா யஶ:॥ 20॥
காணா: கமலபத்ராக்ஷா: கத³ர்யா: கல்பஶாகி²ந: ।
காதரா விக்ரமாதி³த்யா: கவித்³ரு’க்³கோ³சரம் க³தா:॥ 21॥
பாரதே³ஶ்யம் வ்ரு’தா²தா³ஸ்யம் பஞ்சாநாமேகதா³ரதா ।
பாண்ட³வாநாமபூ⁴த்கீர்த்யை பாராஶர்யகவேர்கி³ரா ॥ 22॥
ஜாநாதே யந்ந சந்த்³ரார்கோ ஜாநதே யந்ந யோகி³ந: ।
ஜாநீதே யந்ந ப⁴ர்கோ³ऽபி தஜ்ஜாநாதி கவி:ஸ்வயம் ॥ 23॥
ஸர்வாஸாமபி வித்³யாநாம் ஸாஹித்யம் ஹி கவே: பத³ம் ।
ஸாதா⁴ரண்யேऽபி யத்ரைவ ஸாரஸ்வதபத³ம் த்⁴ருவம் ॥ 24॥
நாதா³தவ்யம் ந தா³தவ்யம் ந கர்தவ்யம் ச கிஞ்சந ।

ஸாந்த்வமேகம் ப்ரயோக்தவ்யம் ஸர்வே தஸ்ய வஶே ஜக³த் ॥ 25॥
நாமரூபாத்மகம் விஶ்வம் த்³ரு’ஶ்யதே யதி³த³ம் த்³விதா⁴ ।
தத்ராத்³யஸ்ய கவிர்வேதா⁴ த்³விதீயஸ்ய சதுர்முக:²॥ 26॥
அக்³நிஷ்டோமே கிமுக்த்²யே கிம் கிமாஜ்யே கிம் ரத²ந்தரே ।
ஸ்துதிரித்யேவ ஹ்ரு’ஷ்யந்தி ஸர்வஜ்ஞா அபி தே³வதா:॥ 27॥
ந ஜாதிரூபகர்மாணி த்³ரு’ஶ்யந்தே ம்ரு’து³பா⁴ஷிணி ।
பக்ஷிணோ மலிநாஸ்தத்ர பரபுஷ்டா நித³ர்ஶநம் ॥ 28॥
அர்த²ஹீநோऽபி மது⁴ர: ஶப்³தோ³ லோகப்ரியங்கர: ।
வீணாவேணும்ரு’த³ங்கா³தீ³ந்யத்ரோதா³ஹரணாநி ந:॥ 29॥
ஜிகா⁴ம்ஸந்தோऽபி பஶவோ ருத³ந்தோऽபி ஸ்தநந்த⁴யா: ।
க்⁴நந்தோऽபி ரிபவோ யுத்³தே⁴ வஶமாயாந்தி ஸாந்த்வத:॥ 30॥
தா³து: ப்ரதிக்³ரஹீதுஶ்ச யௌ ஹஸ்தாவுத்தராத⁴ரௌ ।
தயோரப்யௌத்தராத⁴ர்யே தாப்⁴யாமேவோபபத்³யதே ॥ 31॥
அமர்த்யா:ஸந்து மர்த்யா வா சேதநா:ஸந்த்வசேதநா: ।
தா³நமேவ புரஸ்க்ரு’த்ய ஸ்தூயந்தே பு⁴வநைஸ்த்ரிபி: ⁴ ॥ 32॥
தே³யத்³ரவ்யமியத்தா வா தா³நோத்கர்ஷே ந காரணம் ।
கிம் த்வவச்சே²த³ராஹித்யம் த⁴நதா³ம்பு³த³யோரிவ ॥ 33॥
த³தா³திராத³தா³திஶ்ச த்³வாவேதௌ பரமாத்³பு⁴தௌ ।
யயோ:ஸ்வாஸ்யம் ச தா³ஸ்யம் ச லீலாமாத்ரவிஜ்ரு’ம்பி⁴தம் ॥
தோ³ஷா அபி கு³ணாயந்தே தா³தாரம் ஸமுபாஶ்ரிதா: ।
காலிமாநம் கிலாலம்ப்³ய காலமேக⁴ இதி ஸ்துதி:॥ 35॥
கிம் தா³துரகி²லைர்தோ³ஷை: கிம் லுப்³த⁴ஸ்யாகி²லைர்கு³ணை: ।
ந லோபா⁴த³தி⁴கோ தோ³ஷோ ந தா³நாத³தி⁴கோ கு³ண:॥ 36॥
அர்தா:²ஸாதா⁴ரணா ஏவ வியுஜ்யந்தே ஸ்வபா⁴வத: ।
மமதாம் த்யஜதாம் தேஷு மஹது³த்பத்³யதே யஶ:॥ 37॥
ம்ரு’தோऽப்யர்தே² ந மோக்ஷ்யாமி ப³த்³த்⁴வா நேஷ்யாமி மூர்த⁴நி ।
இதி சேத்ஸுத்³ரு’டோ⁴ லோப:⁴ பாத்ரே தே³யமஶங்கிதம் ॥ 38॥

ஷஷ்டிர்தே³ஶாந்தரே லப்⁴யா ஶதம் த³த்த்வாத்ர நைக³மே
பாத்ரே த்வேகமிஹோத்ஸ்ரு’ஜ்ய பரத்ராநந்தமாப்யதே ॥ 39॥
கோ த³த்தே க இவாத³த்தே ஸ்வாத்³ரு’ஷ்டம் ஸ்வேந பு⁴ஜ்யதே ।
தீ⁴பே⁴த³மாத்ரே தா³த்ரு’த்வே க்லிஶ்யந்தே க்ரு’பணா: கியத் ॥ 40॥
ஸ்வாதந்த்ர்யம் யதி³ சோரேஷு போ⁴க்த்ரு’த்வம் யதி³ ப³ந்து⁴ஷு ।
நிஷ்கர்ஷே து ப்⁴ரம:ஸ்வாம்யம் தத்த்யக்த்வா லப்⁴யதாம் யஶ:॥
ந தை⁴ர்யேண விநா லக்ஷ்மீர்ந ஶௌர்யேண விநா ஜய: ।
ந ஜ்ஞாநேந விநா மோக்ஷோ ந தா³நேந விநா யஶ:॥ 42॥
ஸ்வகீயாந்பு⁴ஞ்ஜதே மத்ஸ்யா:ஸ்வாபத்யாநி ப²ணாத⁴ரா:॥
ப³லாப³லவ்யவஸ்தே²யம் ப³லிநஸ்த்வகுதோப⁴யா:॥ 43॥
கு³ரும் ஹத்வா தி³வம் யாதி த்ரு’ணம் சி²த்த்வா பதத்யத: ⁴ ।
ப³லிநாம் து³ர்ப³லாநாம் ச ஶ்ருதயோऽபி த்³விதா⁴ ஸ்தி²தா:॥ 44॥
ப³லிநோ ப³லிந:ஸ்நிஹ்யந்த்யப³லம் து நிக்³ரு’ஹ்ணதே ।
தா³வம் தீ³பயதே சண்டோ³ தீ³பம் வ்யாஹந்தி மாருத:॥ 45॥
பா³த⁴கா அபி லோகாநாம் ப³லிநோ பி³ப்⁴யதி ஸ்வயம் ।
ஸர்வ ப³லவதாம் பத்²யம் பி⁴ஷக்³பி⁴ரபி⁴தீ⁴யதே ॥ 46॥
ஶுப⁴ப்ராரப்³த⁴லப்³தா⁴பி லக்ஷ்மீ: ஶௌர்யவிவர்ஜிதா ।
ஶோகேந த³ஹ்யமாநாஸ்தே ஷண்டே³குலவதூ⁴ரிவ ॥ 47॥
ஸர்வத்ர லால்யதே ஶூரோ பீ⁴ரு:ஸர்வத்ர ஹந்யதே ।
பச்யந்தே கேவலா மேஷா: பூஜ்யந்தே யுத்³த⁴து³ர்மதா:³॥ 48॥
பா⁴ர்யாயா:ஸுந்த³ர:ஸ்நிக்³தோ⁴ வேஶ்யாயா:ஸுந்த³ரோ த⁴நீ ।
ஶ்ரீதே³வ்யா:ஸுந்த³ர: ஶூரோ பா⁴ரத்யா:ஸுந்த³ர:ஸுதீ: ⁴ ॥ 49॥
ந ஶௌர்யே ஶௌர்யமித்யேவ ஸ்தூயதே பு³த்³தி⁴ஶாலிபி: ⁴ ।
கிம் து நீத்யா ஸமாஶ்லிஷ்டம் வாக்³மித்வமிவ மேத⁴யா ॥ 50॥
ஶௌர்யேண லோகஸேவ்யத்வம் ஶௌர்யேணக்ஷிதிபாலதா ।
ஶௌர்யேண லப்⁴ய:ஸ்வர்கோ³ऽபி ஶௌர்யம் கஸ்ய ந ஸாத⁴நம் ॥ 51॥
ஸமரேஷு நரேந்த்³ராணாம் ஸவநேஷு த்³விஜந்மநாம் ।

4 sanskritdocuments.org



ஸபா⁴ரஞ்ஜநஶதகம்

ப்ரதிகர்மஸு நாரீணாம் ஶௌர்யம் ப⁴வதி பூ⁴ஷணம் ॥ 52॥
ஶௌர்யே துல்யே கத²ம் வ்ரு’த்தம் ஸ்வாமீ தா³ஸ இதி த்³விதா⁴ ।
அந்வயவ்யதிரேகாப்⁴யாம் நீதிரித்யவதா⁴ர்யதாம் ॥ 53॥
ந ஜயாய ஸ்வத: ஶௌர்யம் கிம் து நித்யோபப்³ரு’ம்ஹிதம் ॥
ப்ரயுக்தம் ஹி ஜயத்யத்ரம் ப்ரயோக்த்ரா ந ஸ்வத: க்வசித் ॥ 54॥
இத³மேவ பரம் ஶௌர்யமுபாயைஸ்த்ரிபி⁴ரந்விதம் ।
இத³மேவ பரம் மௌர்யமுபாயைஸ்த்ரிபி⁴ருஜ்ஜி²தம் ॥ 55॥
பராக்ரமந்தே யுத்³தே⁴ஷு ஸமமேவோப⁴யே ப⁴டா: ।
விஜயந்தேऽப்யுபாயஜ்ஞா விஜீயந்தே தது³ஜ்ஜி²தா:॥ 56॥
கிம் ஶாஸ்த்ரைர்ப³ஹுதா⁴ப்⁴யஸ்தை: கிம் சாதுர்யேண கிம் தி⁴யா ।
கிம் ஶௌர்யேணாநிவார்யேண லலாடே சேந்ந லிக்²யதே ॥ 57॥
க⁴டமாநா:குடும்பே³ஷு த³த³தீதி விபஶ்சித: ।
மூடே⁴ஷு ரமதே லக்ஷ்மீரஹோ தி³ஷ்டஸ்ய சேஷ்டிதம் ॥ 58॥
துல்யம் கர்ஷந்தி ப்ரு’தி²வீம் துல்யம் ஶாஸ்த்ராண்யதீ⁴யதே ।
உந்மஜ்ஜந்தி நிமஜ்ஜந்தி தே³வஸ்யைகஸ்ய சேஷ்டயா ॥ 59॥
லுப்⁴யந்தி விதரந்தோऽபி குப்யந்தி ஸரலா அபி ।
முஹ்யந்தி மதிமந்தோऽபி போ⁴க்துர்பா⁴க்³யவிபர்யயாத் ॥ 60॥
அதீ⁴யதே விஜாநந்தி விரஜ்யந்தி முஹுர்முஹு: ।
நாத்யந்தாய நிவர்தந்தே நரா வைஷம்யதோ விதே: ⁴ ॥ 61॥
தோ³ஹதை³ராலவாலைஶ்ச கியத்³வ்ரு’க்ஷாநுபாஸ்மஹே ।
தே து காலம் ப்ரதீக்ஷந்தே ப²லபுஷ்பஸமாக³மே ॥ 62॥
க: ப்ரஸூதே புரோவாதம் க: ப்ரேரயதி வாரித³ம் ।
ப்ராப்தே து ஶ்ராவணே மாஸி ப⁴வத்யேகார்ணவம் ஜக³த் ॥ 63॥
கால: கரோதி கார்யாணி கால ஏவ விஹந்தி ச ।
கரோமீதி விஹந்மீதி மூர்கோ²முஹ்யதி கேவலம் ॥ 64॥
அபி காலஸ்ய ய: கால: ஸோऽபி காலமபேக்ஷதே ।
கர்தும் ஜக³ந்தி ஹர்தும் வா காலஸ்தேந ஜக³த்ப்ரபு: ⁴ ॥ 65॥

கால:ஸதா³க³திரபி ஸ்தா²யீவ பரிசேஷ்டதே ।
சண்ட³மாருதவத்³விஶ்வமத⁴ரோத்தரயந்க்ஷணாத் ॥ 66॥
காலஶ்சாலயதி ப்ராய: பண்டி³தாந்பாமராநபி ।
தம் சேஞ்சிகீர்ஷஸி வஶே திதிக்ஷைவ மஹௌஷத⁴ம் ॥ 67॥
ரந்த்⁴ரேஷு ப்ரஹரிஷ்யந்த: கதி காமாத³யோऽரய: ।
க்ஷணாந்நஶ்யதி லோகோऽயம் க்ஷமா சேந்ந நியச்ச²தி ॥ 68॥
அபகாரபராணாமப்யுபகுர்வந்தி ஸாத⁴வ: ।
சி²ந்த³ந்தமபி வ்ரு’க்ஷ:ஸ்வச்சா²யயா கிம் ந ரக்ஷதி ॥ 69॥
ஸ்ரவத்யேவ ஸதா³ ஜ்ஞாநம் ஸ்ரவத்யேவ ஸதா³ தப: ।
சி²த்³ரம் சி²த்³ரமநுப்ராப்ய ந சேச்சா²த³யதி க்ஷமா ॥ 70॥
க்ஷமாம் ரக்ஷந்தி யே யத்நாதக்ஷமாம் ரக்ஷந்தி தே சிரம் ।
க்ஷமாஸ்தே நிப்⁴ரு’தா யேஷு க்ஷமாஸ்தே ஸர்வகர்மஸு ॥ 71॥
மூர்கா:² ஶமயிதும் து:³க²ம் ஸம்ரப⁴ந்தே ததஸ்தத: ।
க்ஷமயைவ நிக்³ரு’ஹ்ணந்தி தீ⁴ரா:ஸம்ரம்ப⁴வர்ஜிதா:॥ 72॥
ஆ கால்யாதா³ நிஶீதா²ஞ்ச குக்ஷ்யர்த²ம் வ்யாப்ரியாமஹே ।
ந ச நிர்வ்ரு’ணுமோ ஜாது ஶாந்தாஸ்து ஸுக²மாஸதே ॥ 73॥
நாயஸ்யந்தி ஶரீராணி ந தை³ந்யமவபு³த்⁴யதே ।
ஸம்ப⁴வத்யபி சாநந்த:³ ஶாந்திமப்⁴யஸ்யதாம் ஸதாம் ॥ 74॥
ப்ரஸீத³த்யபரிஸ்பந்தி³ பய: கலுஷிதம் யதா² ।
ததா² ஶாந்தமபி ஸ்வாந்தம் ப்ரஸீத³தி ஶநை: ஶநை:॥ 75॥
யத்நேந மஹதா லப்⁴யா தா³ஸா த்³வித்ரா:ஸுகா²ய ந: ।
ஶாந்தஸ்ய காலாத்³ரு’ஷ்டாத்³யா: ஶதம் ப்⁴ரு’த்யா அவேதநா:॥ 76॥
அபி ம்ரு’த்³வதா² கி³ரா லப்⁴ய:ஸதா³ ஜாக³ர்த்யதந்த்³ரித: ।
நாஸ்தி த⁴ர்மஸமோ ப்⁴ரு’த்ய: கிஞ்சிது³க்தஸ்து தா⁴வதி ॥ 77॥
அர்தே²நோபார்ஜ்யதே த⁴ர்மோ த⁴ர்மேணார்த² உபாயதே ।
அந்யோந்யாஶ்ரயணம் ஹ்யேதது³ப⁴யோத்பத்திஸாத⁴நம் ॥ 78॥
விபணி: புண்யதீர்தா²நி விக்ரேதாரஸ்த்வகிஞ்சநா: ।
த்ரு’ணேநாப்யந்ததோ த⁴ர்ம: பர்வஸு க்ரீயதே மஹாந் ॥ 79॥

சுலுகோத³கமாத்ரேண தா⁴ந்யமுஷ்டிவ்யயேந ச ।
மருபூ⁴மிஷு து³ர்பி⁴க்ஷே த⁴ர்மஸஸ்யம் மஹாப²லம் ॥ 80॥
த⁴ர்மோ நர்மஸக:² காமே கு³ருஸ்தத்த்வோபதே³ஶநே ।
ப⁴ட:ஸங்க³ரரங்கே³ஷு ஸசிவோऽர்த²ஸமார்ஜநே ॥ 81॥
பு⁴வி வ்ரு’க்ஷா தி³வி ச்சா²யா பு⁴வி கூபோ ஜலம் தி³வி ।
பு⁴வி யத்³க்³ரு’ஹ்யதே விப்ரைர்தி³வி தத்³தீ³யதே ஸுரை:॥ 82॥
கத³லீகந்த³வத்³த⁴ர்மோ ந ரோஹதி ப³ஹிர்க³த: ।
சா²தி³தஸ்து ப²லம் சாரு ஸூதே பநஸமூலவத் ॥ 83॥
து:³கே²நோபார்ஜ்யதே த⁴ர்ம:ஸுகே²ந து விநஶ்யதி ।
க்ரு’ச்ச்²ரலப்³த⁴மமும் த்ராதும் நேச்ச²ந்தி முநய:ஸுக²ம் ॥ 84॥
ஸம்பாத்³யதாம் வா யத்நேந யத்³வா விக்ரீயதாமயம் ।
ஸர்வதா³ பு⁴ஜ்யதாம் வாந்யைர்த⁴ர்மோ ப⁴வதி நாந்யதா²॥ 85॥
அர்த²வந்த: ப்ரஶஸ்யந்தே நிந்த்³யந்தே தத்³விநாக்ரு’தா: ।
ஆக³மேஷ்வபி சேதே³வமத்³பு⁴தம் கிம் ஶரீரிஷு ॥ 86॥
அர்தோ²ऽப்யர்தே²ந சேத்ஸாத்⁴ய: கா வார்தா த⁴ர்மகாமயோ: ।
அர்த:²ஸர்வஜக³ந்மூலமநர்தோ²ऽர்த²விபர்யய:॥ 87॥
கர்ம ஜ்ஞாநம் ச மோக்ஷாய கர்மண்யர்தோ²ऽதி⁴காரிதா ।
அதோऽர்தே²நைவ கைவல்யம் ந கைவல்யேந லப்⁴யதே ॥ 88॥
கத²மர்த²ம் நிஷேத⁴ந்து ஶ்ருதய:ஸ்ம்ரு’தயோऽபி வா ।
யாஸாமேகம் பத³மபி ந சலத்யர்த²தோ விநா ॥ 89॥
லக்ஷ்மீஶ இதி கோ³விந்தோ³ மேருத⁴ந்வேதி ஶங்கர: ।
ஹிரண்யக³ர்ப⁴ இத்யேவ ப்³ரஹ்மாபி ப³ஹுமந்யதே ॥ 10॥
ஊர்த்⁴வம் க³ச்ச²ந்தி யம் த்யக்த்வா யம் க்³ரு’ஹீத்வா பதந்த்யத:⁴ ।
தஸ்ய கௌ³ரவமர்த²ஸ்ய தாவதைவாநுமீயதாம் ॥ 91॥
க்³ரு’ஹிணா யதி³லப்⁴யேத க்³ரு’ஹிணீ ஹ்ரு’த³யங்க³மா ।
ஸம்ஸார இதி கோ பா⁴ரஸ்தம் ஸாரமநுபஶ்யத:॥ 92॥
ஆஹத்ய சிநும:ஸ்வர்க³மபவர்க³மபி க்ரமாத் ।

அநுகூலே ஹி தா³ம்பத்யே ப்ரதிகூலே ந கிஞ்சந ॥ 93॥
க்³ரு’ஹிணீவ்ரு’த்ததோ³ஷேண கௌ³தமோऽத்யந்ததாபித: ।
ஆதஸ்தே² து:³க²வித்⁴வம்ஸம் கைவல்யம் பரமம் முநி:॥ 94॥
அபி யத்பரமம் தத்த்வமர்தே⁴ந்து³க்ரு’தஶேக²ரம் ।
தஸ்யாபி தாவாநாநந்த:³ கிமஸ்மஜ்ஜநநீம் விநா ॥ 95॥
நிந்த³ந்தி ச ப்ரஶம்ஸந்தி நிக³மா யத்³க்³ரு’ஹாஶ்ரமம் ।
தா³ம்பத்யஸாம்யவைஷம்யபே⁴தா³தே³தத்³வயவஸ்தி²தி:॥ 96॥
இந்த்³ரியாண்யநுபக்லேஶ்ய லப்⁴யம் ஶ்ரேயோ க்³ரு’ஹாஶ்ரமே ।
அதஸ்துர்யாஶ்ரமம் ப்ராஹுரபா³த⁴ந்யாயபா³தி⁴தம் ॥ 97॥
பு⁴ஜ்யதே யத்ஸுக²ம் தீ⁴ரைரப்ரமத்தைர்க்³ரு’ஹாஶ்ரமே ।
ஸ்வர்க³ஸ்தஸ்யாங்க³ஸம்பூர்திரபவர்கோ³ऽஸ்ய நித்யதா ॥ 98॥
த்³ரு’ஷ்டதோ³ஷேऽபி கா³ர்ஹஸ்த்²யே தூ³ரத³ர்ஶிதயா ஸ்வயம் ।
கா³ர்ஹஸ்த்²யமேவ பரமம் மேநே நையாயிகோ முநி:॥ 99॥
உச்சாவசம் ஜக³த்³தௌ:³ஸ்த்²யமேகதை³வ நிஷேத⁴தி ।
ப்ரவிஷ்டமாத்ரோ ந்ரு’பதி: ப்ரபஞ்சமிவ ந ஶ்ருதி:॥ 10॥
ந ராஜாநம் விநா ராஜ்யம் ப³லவத்ஸ்வபி மந்த்ரிஷு ।
ப்ராணேஷ்வஸத்ஸு கிம் தே³ஹஶ்சண்ட³வாதேந தா⁴ர்யதே ॥ 101॥
மாது: கிஞ்சித்பிது: கிஞ்சிதா³சார்யாத்கிசிதா³ப்யதே ।
ஸம்யக்³விநீதாச்சா²ஸ்த்ரேஷு ஸர்வம் ராஜ்ஞஸ்து லப்⁴யதே ॥ 102॥
சலந்தி ஸர்வமர்யாதா³ஶ்சலிதே ஸதி பார்தி²வே ।
பர்வதா அபி கம்பந்தே ப்ரஸக்தே கம்பநே பு⁴வ:॥ 103॥
பத்ந்யா மாங்க³ல்யயோகே³ந பத்யுராயு: ப்ரவர்த⁴தே ।
ப்ரக்ரு’தீநாம் து பா⁴க்³யேந பார்தி²வ:ஸுக²மேத⁴தே ॥ 104॥
நிர்மிதம் ஶதகம் ஸாக்³ரம் நீலகண்டே²ந யஜ்வநா ।
ஸபா⁴ரஞ்ஜநமேதேந ஸாத⁴யந்து மநீஷிண:॥ 105॥
இதி ஶ்ரீநீலகண்ட²தீ³க்ஷிதவிரசிதம் ஸபா⁴ரஞ்ஜநஶதகம் ஸம்பூர்ணம் ॥

